গণপ্রজাতন্ত্রী বাংলাদশে সরকার
তথ্য অধদফতরি
বাংলাদশে সচবালয়ি
ঢাকা।
সংবাদ গতিধারা
ঢাকা, রোববার ১৮ অক্টোবর ২০১৫, ৩ কার্তিক ১৪২২

: খালাস না করার সিদ্ধান্ত

চলমান পাতা/২
=০২=
১।
বাংলাদেশ-চীন সম্পর্কের ৪০ বছর পূর্তি উপলক্ষে স্মারক ডাকটিকেট অবমুক্ত করলেন প্রধানমন্ত্রী

বাংলাদেশ-চীন কূটনৈতিক সম্পর্কের ৪০ বছর পূর্তি উপলক্ষে স্মারক ডাকটিকেট, উদ্বোধনী খাম ও একটি ডাটা কার্ড অবমুক্ত করা হয়েছে। প্রধানমন্ত্রী শেখ হাসিনা গতকাল ১৭ অক্টোবর শনিবার তাঁর সরকারি বাসভবন গণভবনে ১০ টাকা মূল্যমানের স্মারক ডাকটিকেট ও উদ্বোধনী খাম ও ৫ টাকা মূল্যমানের ডাটা কার্ড অবমুক্ত করেন। এ উপলক্ষে একটি বিশেষ সিল-মোহর ব্যবহার করা হয়। সূত্র-ইত্তেফাক (পৃ.১,ক.৬), প্রথম আলো (পৃ.২,ক.২), যুগান্তর (শেষ পৃ.,ক.৪), নিউজ টুডে (শেষ পৃ.,ক.৮), বাংলাদেশ টুডে (পৃ.১,ক.১)।
২।
বাংলাদেশ বিশ্বে মর্যাদার আসনে অধিষ্ঠিত : বাণিজ্যমন্ত্রী

বাণিজ্যমন্ত্রী তোফায়েল আহমেদ বলেছেন, দেশ অর্থনৈতিকভাবে এগিয়ে যাচ্ছে। বাংলাদেশ এখন বিশ্বে মর্যাদার আসনে অধিষ্ঠিত। তার  প্রমাণ প্রধানমন্ত্রী শেখ হাসিনা দুটি আন্তর্জাতিক পুরস্কারে ভূষিত হয়েছেন। একটি আইসিটি সাসটেইনেবল ডেভেলপমেন্ট, আরেকটি চ্যাম্পিয়ন্স অব দ্য আর্থ। আমরা দক্ষিণ এশিয়ার দেশগুলোর মধ্যে সবকিছুতেই এখন এগিয়ে। অর্থনৈতিক, সামাজিক সব খাতে আমরা পাকিস্তান ও ভারত থেকে এগিয়ে। তিনি গতকাল ১৭ অক্টোবর শনিবার গাজীপুরে বঙ্গবন্ধু শেখ মুজিবুর রহমান কৃষি বিশ্ববিদ্যালয়ের বেগম সুফিয়া কামাল অডিটরিয়ামে দুই দিনব্যাপী বিজ্ঞান সম্মেলনের উদ্বোধন অনুষ্ঠানে প্রধান অতিথির বক্তব্যে এসব কথা বলেন। সূত্র-যুগান্তর (পৃ.১৯,ক.১), প্রথম আলো (পৃ.৪,ক.১), সমকাল (পৃ.২,ক.৮)।
৩।
শিক্ষার্থীদের ক্ষতির মুখে ফেলবেন না 

: বিশ্ববিদ্যালয় শিক্ষকদের উদ্দেশে শিক্ষামন্ত্রী

শিক্ষকরা আন্দোলন করলে শিক্ষার্থীদের পড়ালেখা ক্ষতিগ্রস্ত হয়। ক্লাস হয় না। তারা পরীক্ষা দিতে পারে না। তাই আপনারা (শিক্ষক) তাদের কোনো ক্ষতির মুখে ফেলবেন না। কারণ সবকিছু আলোচনার মাধ্যমে সমাধান সম্ভব। আশা করি, সবাইকে নিয়েই বিষয়টির সমাধান করা যাবে। রাজধানীর আগারগাঁওয়ের এলজিইডি ভবনে গতকাল ১৭ অক্টোবর শনিবার একটি চুক্তি স্বাক্ষর অনুষ্ঠান শেষে সাংবাদিকদের প্রশ্নের জবাবে শিক্ষামন্ত্রী নুরুল ইসলাম নাহিদ বিশ্ববিদ্যালয় শিক্ষকদের উদ্দেশে এসব কথা বলেন। সূত্র-যুগান্তর (পৃ.২,ক.৪), সংবাদ (শেষ পৃ.,ক.৪), জনকণ্ঠ (পৃ.১,ক.২), বাংলাদেশ টুডে (পৃ.১,ক.২), ইন্ডিপেনডেন্ট (পৃ.৩,ক.৪)।
৪।
অবাধ স্বাধীনতা ভোগ করছে গণমাধ্যম : তথ্যমন্ত্রী

বর্তমান সরকারের শাসনামলে গণমাধ্যম অবাধ স্বাধীনতা ভোগ করছে বলে মন্তব্য করেছেন তথ্যমন্ত্রী হাসানুল হক ইনু। তিনি বলেছেন, গণমাধ্যমে প্রতিদিনই সরকারের ত্রুটি ও সমালোচনা প্রকাশিত হচ্ছে। সেই সমালোচনা সহ্যের ধৈর্যও সরকারের আছে। সুনামগঞ্জ সার্কিট হাউস মিলনায়তনে গত ১৬ অক্টোবর শুক্রবার গণমাধ্যমকর্মীদের সঙ্গে এক মতবিনিময় সভায় মন্ত্রী একথা বলেন। সূত্র-প্রথম আলো (পৃ.২,ক.৬), ইনকিলাব (পৃ.১,ক.৮), জনকণ্ঠ (পৃ.২,ক.৮), বাংলাদেশ টুডে (পৃ.৩,ক.৬), নিউজ টুডে (শেষ পৃ.,ক.৫)।
৫।
জ্বালানি তেলের দাম কমবে না : বিদ্যুৎ, জ্বালানি ও খনিজসম্পদ প্রতিমন্ত্রী

জ্বালানি তেলের দাম না কমিয়ে এর মান বৃদ্ধি করা হবে বলে জানিয়েছেন বিদ্যুৎ, জ্বালানি ও খনিজসম্পদ প্রতিমন্ত্রী নসরুল হামিদ। তিনি বলেন, তেলের মান ও তেলের দাম এ দুটিকে সমন্বয় করা হবে। এ নিয়ে স্থানীয় উৎপাদনকারীদের সঙ্গে আলোচনা করা হবে বলেও জানান তিনি। ঢাকা রিপোর্টার্স ইউনিটির (ডিআরইউ) সাগর-রুনী মিলনায়তনে মিট দ্য প্রেসে গতকাল ১৭ অক্টোবর শনিবার সাংবাদিকদের প্রশ্নের জবাবে প্রতিমন্ত্রী এসব কথা বলেন। সূত্র-যুগান্তর (পৃ.১,ক.৫), ইনকিলাব (পৃ.১,ক.৫), জনকণ্ঠ (পৃ.১,ক.৭), ইন্ডিপেনডেন্ট (পৃ.১,ক.৬), নিউজ টুডে (শেষ পৃ.,ক.৬)। ফিনানশিয়াল এক্সপ্রেস এ বিষয়ে লিড নিউজ ছেপেছে।
৬।
পদ্মার পারে সচিব সভা : পদ্মা সেতুর মূল পাইলিংয়ের কাজ শুরু হবে ডিসেম্বরে 

পদ্মা সেতুর মূল পাইলিং (ভিত্তি) ও নদীশাসনের কাজ শুরু হচ্ছে আগামী ডিসেম্বরে। এর উদ্বোধন করবেন প্রধানমন্ত্রী শেখ হাসিনা। তবে দিন-তারিখ এখনও ঠিক হয়নি। গতকাল ১৭ অক্টোবর শনিবার পদ্মা সেতু প্রকল্প এলাকায় অনুষ্ঠিত সচিব সভা শেষে মন্ত্রিপরিষদ সচিব মোহাম্মদ মোশাররাফ হোসাইন ভূইঞা সাংবাদিকদের এ তথ্য জানান। রাজধানীর বাইরে সচিবদের এটিই প্রথম সভা। সূত্র-যুগান্তর (শেষ পৃ.,ক.৪), ইনকিলাব (পৃ.১,ক.৬), প্রথম আলো (শেষ পৃ.,ক.৫), ডেইলি স্টার (শেষ পৃ.,ক.৬), ডেইলি সান (পৃ.১,ক.৬), নিউ নেশন এ বিষয়ে লিড নিউজ ছেপেছে।
৭।
চট্টগ্রাম বন্দরের নিউমুরিং কন্টেইনার টার্মিনালের উদ্বোধন

চট্টগ্রাম বন্দরের বহুল আলোচিত নিউমুরিং কন্টেইনার টার্মিনালের (এনসিটি) উদ্বোধন করা হয়েছে। গতকাল ১৭ অক্টোবর শনিবার বেলুন উড়িয়ে এ টার্মিনালের আনুষ্ঠানিক উদ্বোধন করেন নৌ পরিবহণ মন্ত্রী শাজাহান খান। এ সময় উপস্থিত ছিলেন চট্টগ্রাম সিটি কর্পোরেশনের মেয়র আ জ ম নাছির উদ্দীন, স্থানীয় সংসদ সদস্য এমএ লতিফ, চট্টগ্রাম বন্দর কর্তৃপক্ষের চেয়ারম্যান রিয়ার এডমিরাল নিজামউদ্দিন আহমেদ, টার্মিনাল পরিচালনার দায়িত্ব পাওয়া সাইফ পাওয়ারটেক লিমিটেডের ব্যবস্থাপনা পরিচালক তরফদার রুহুল আমীন। সূত্র-ইনকিলাব (শেষ পৃ.,ক.২), সমকাল (পৃ.১,ক.৬), ভোরের কাগজ (পৃ.১,ক.৭), ইন্ডিপেনডেন্ট (পৃ.১৯,ক.৬)।
৮।
মংলায় পুনরায় ৪৪ কোটি টাকার নি¤œমানের গম এসেছে ফ্রান্স থেকে 

: খালাস না করার সিদ্ধান্ত

খাবার অনুপযোগী ও নি¤œমানের হওয়ায় ২১ হাজার টন গম গ্রহণ না করার সিদ্ধান্ত নিয়েছে মংলা বন্দর আমদানি গম খালাস তদারকি কমিটি। ফলে ফ্রান্স থেকে নি¤œমানের গম নিয়ে আসা সাইপ্রাস পতাকাবাহী এমভি পিনটেল নামে একটি জাহাজ মংলা বন্দরের হারবারিয়াতে ৬ দিন ধরে ভাসছে। গম গ্রহণ না করার বিষয়টি সংবাদ মাধ্যমকে নিশ্চিত করেছেন তদারকি কমিটির আহ্বায়ক খুলনার আঞ্চলিক খাদ্য নিয়ন্ত্রক কাজী নূরুল ইসলাম। আটকে যাওয়া গমের মূল্য প্রায় ৪৪ কোটি টাকা বলে জানান তিনি। সূত্র-ইনকিলাব (শেষ পৃ.,ক.২), যায়যায়দিন (পৃ.১,ক.৬)।
৯।
বাংলাদেশ থেকে দারিদ্র্য ‘ভূত’ হটাব : বাংলাদেশ ব্যাংক গভর্নর 

বাংলাদেশ ব্যাংকের গভর্নর ড. আতিউর রহমান বলেছেন, বাংলাদেশ থেকে আমরা দারিদ্র্য নামের ‘ভূত’কে হটাব। যদি আমরা সবাই এক হতে পারি, তাহলে এ দারিদ্র্য কেটে যাবে। দেশ উন্নয়নের দিকে এগিয়ে যাবে। আমরা জাতির পিতার স্বপ্নের সোনার বাংলা প্রতিষ্ঠায় অঙ্গিকারবদ্ধ। আমাদের এ সংগ্রাম চলবেই চলবে। গতকাল ১৭ অক্টোবর শনিবার টুঙ্গিপাড়ায় জাতির পিতার সমাধি সৌধ কমপ্লেক্সের মুক্তমঞ্চে উপজেলার ২১২টি সুবিধা বঞ্চিত হতদরিদ্র পরিবার ও প্রতিবন্ধীদের মাঝে সিএসআর তহবিল থেকে ২৫ হাজার টাকা করে ৫৩ লাখ টাকা অনুদানের চেক প্রদান উপলক্ষে আয়োজিত অনুষ্ঠানে প্রধান অতিথির বক্তব্যে গভর্নর এসব কথা বলেন। সূত্র-যুগান্তর (পৃ.১৯,ক.৪), ইত্তেফাক (পৃ.২,ক.১), জনকণ্ঠ (পৃ.১৮,ক.৭), ডেইলি সান বিজনেস (পৃ.১,ক.৭), নিউ নেশন (পৃ.১৩,ক.৬)।
১০।
দেশে বঞ্চিত শিশু ৪৩ লাখ : সব সুবিধাবঞ্চিত ১০ লাখ

দেশে সব ধরনের সুবিধাবঞ্চিত শিশুর সংখ্যা ১০ লাখ। নির্যাতন, অপুষ্টি, ঝুঁকিপূর্ণ শ্রমসহ বিভিন্ন ক্ষেত্রে বঞ্চিত এই শিশুর সংখ্যা ৪৩ লাখ হতে পারে। মহিলা ও শিশু বিষয়ক মন্ত্রণালয়ের বরাত দিয়ে এই তথ্য জানান মহিলা ও শিশু বিষয়ক প্রতিমন্ত্রী মেহের আফরোজ চুমকি। গতকাল ১৭ অক্টোবর শনিবার ‘বাল্যবিবাহ ও শিশু নির্যাতন প্রতিরোধে করণীয়’ শীর্ষক উন্মুক্ত সংলাপে প্রতিমন্ত্রী এ তথ্য জানান। সূত্র-সংবাদ (শেষ পৃ.,ক.৫), যায়যায়দিন (পৃ.৩,ক.২), ডেইলি স্টার (পৃ.৩,ক.৬)।
১১।
দুই বিদেশি নাগরিক হত্যার ঘটনায় ক্রেতারা সফর বাতিল করেননি 

: সংবাদ সম্মেলনে বিজিএমইএ সভাপতি

দুই বিদেশি নাগরিক হত্যার ঘটনায় পোশাক খাতের ক্রেতারা ঢাকা সফর বাতিল করেননি। ক্রেতা প্রতিনিধিরা আগের মতোই ঢাকা আসছেন। রপ্তানি আদেশ দিচ্ছেন। এ তথ্য জানিয়ে তৈরিপোশাক রপ্তানিকারকদের সংগঠন বিজিএমইএর সভাপতি সিদ্দিকুর রহমান বলেছেন, বিচ্ছিন্ন দুটি হত্যার ঘটনা নিয়ে দেশ-বিদেশে অতিমাত্রায় প্রতিক্রিয়া (ওভার রি-অ্যাকশন) হয়েছে। উন্নত দেশে প্রতিনিয়তই এ ধরনের ঘটনা ঘটছে। রাজধানীর কারওয়ান বাজারে বিজিএমইএ কার্যালয়ে পোশাক শিল্পের সার্বিক পরিস্থিতি ও করণীয় নিয়ে অনুষ্ঠিত সংবাদ সম্মেলনে এক প্রশ্নের জবাবে এসব কথা বলেন বিজিএমইএ সভাপতি সিদ্দিকুর রহমান। সূত্র-সমকাল (শেষ পৃ.,ক.৪), প্রথম আলো (পৃ.১৩,ক.৬), ইন্ডিপেনডেন্ট (পৃ.১,ক.২), নিউজ টুডে (পৃ.১,ক.২)। ডেইলি অবজারভার এ বিষয়ে লিড নিউজ ছেপেছে।
১২।
আজ বোধনের মাধ্যমে শুরু হচ্ছে দুর্গোৎসব

: পূজায় কঠোর নিরাপত্তা নেওয়া হয়েছে

আজ ১৮ অক্টোবর রোববার বোধনের মাধ্যমে শুরু হচ্ছে হিন্দু সম্প্রদায়ের সর্ববৃহৎ দুর্গোৎসব শারদীয় দুর্গাপুজো। শারদীয় দুর্গোৎসবের প্রাক্কালে আজ সায়ংকালে দেবীর বোধনের মাধ্যমে দক্ষিণায়নের নিদ্রিত দেবী দুর্গার নিদ্রা ভাঙার জন্য বন্দনা পুজো করা হবে। মন্ডপে-মন্দিরে আজ পঞ্চমীতে সায়ংকালে তথা সন্ধ্যায় এই বন্দনা পুজো অনুষ্ঠিত হবে। সূত্র-জনকণ্ঠ (পৃ.১, ক.৮), সংবাদ (পৃ.১,ক.১), ডেইলি স্টার (পৃ.২,ক.১), ডেইলি অবজারভার (শেষ পৃ.,ক.১)।

আসন্ন শারদীয় দুর্গা পূজাকে কেন্দ্র করে ঢাকা মহানগরীর ভেতরে ও এর বাইরের এলাকার মন্দিরগুলোতে থাকছে কঠোর নিরাপত্তা বলয়। পূজাকে নির্বিঘœ ও নিরাপদ করতে এবারই প্রথম প্রতিটি ম-পে বসানো হয়েছে সিসি (ক্লোজড সার্কিট) ক্যামেরা। মাঠে থাকছে র‌্যাব, পুলিশ, সাদা পোশাকধারী পুলিশ, ডিবি, সিআইডি, আনসারসহ আইনশৃঙ্খলা বাহিনীর অন্য সদস্যরা। এসবের পাশাপাশি এবার নারীরা যাতে কোনোভাবেই লাঞ্ছিত না হন তার জন্য গঠন করা হয়েছে মন্দির কমিটির সদস্য ও আইনশৃঙ্খলা বাহিনীর সমন্বয়ে পূজা সম্প্রীতি কমিটি। এদিকে নজরদারি বাড়ানো হয়েছে মাদ্রাসাগুলোতেও। সূত্র-সংবাদ (পৃ.১,ক.২), যায়যায়দিন (শেষ পৃ.,ক.২), বাংলাদেশ টুডে (শেষ পৃ.,ক.৪)।
সম্পাদকীয়
ক.
প্রথম আলো : ব্র্যাকের প্রতিষ্ঠাতা ফজলে হাসান আবেদ বিশ্বখাদ্য পুরস্কার পাওয়ায় অভিনন্দন জানিয়ে এই সম্মান দ্বারা তিনি বাংলাদেশের জনগণকেও সম্মানিত করেছেন বলে অভিমত; 

খ.
ইত্তেফাক : আধুনিক কৃষি প্রযুক্তির ব্যবহার বৃদ্ধির সাথে সাথে এমন ধরনের বীজ, কীটনাশক ও যন্ত্রপাতি ব্যবহার করতে হবে যাতে দেশের মানুষের জন্য পর্যাপ্ত খাদ্য উৎপাদন সম্ভব হয় একই সাথে ভূমির উর্বরতা ও পরিবেশও সুরক্ষিত থাকে বলে প্রত্যাশা ব্যক্ত; 

গ.
সংবাদ : বান্দরবানের রুমা সীমান্তে সন্ত্রাসীদের সঙ্গে সেনাবাহিনীর গোলাগুলির ঘটনা উল্লেখ করে পাহাড়ে অশান্তি দূর করতে শান্তি চুক্তির পূর্ণাঙ্গ বাস্তবায়নের পদক্ষেপ নেওয়ার সুপারিশ; 

ঘ.
জনকণ্ঠ : একনেক সভায় নৌপথকে নাব্য রাখতে ও নির্বিঘœ করতে ২ হাজার ৪৮ কোটি টাকার একটি প্রকল্প অনুমোদিত হওয়ার পরিপ্রেক্ষিতে হারিয়ে যাওয়া নদী ও নৌপথ উদ্ধারে সংশ্লিষ্ট কর্তৃপক্ষ সচেষ্ট হবে বলে প্রত্যাশা ব্যক্ত; 

ঙ.
সমকাল : দেশের ৬৪টি জেলার মধ্যে ৫৯টি জেলায় ভূগর্ভস্থ পানিতে সহনীয় মাত্রার চেয়ে বেশি আর্সেনিকের অস্তিত্ব থাকায় পানি প্রযুক্তি স্থাপনই যথেষ্ট নয়, পানির উৎসগুলো নিয়মিত পরীক্ষা করার ব্যবস্থা গ্রহণের সুপারিশ; 

চ.
যুগান্তর, ইন্ডিপেনডেন্ট : ভ্রাম্যমাণ আদালতের অভিযানে রাজধানীর চারটি বেসরকারি হাসপাতালে চিকিৎসার নামে ব্যবসার ফাঁদ আবিস্কার হওয়ায় স্বাস্থ্য মন্ত্রণালয়কে অসম্পূর্ণ, নোংরা, বিপজ্জনক বেসরকারি হাসপাতাল ও ক্লিনিকগুলোর বিরুদ্ধে আইনি ব্যবস্থা নেওয়ার আহ্বান; 

ছ.
ইনকিলাব : সার্বিক নিরাপত্তা নিশ্চিত না হলে সৌদি আরবে নারীকর্মী না পাঠানোর সুপারিশ;

জ.
ডেইলি স্টার : সম্প্রতি ঢাকার গুলশানে অপ্রাপ্ত বয়স্ক গাড়িচালকের দুর্ঘটনার কারণে চারজন আহত হওয়ার পরও প্রভাব ও টাকার বিনিময়ে চালকের বিরুদ্ধে কোনো মামলা না হওয়ার ঘটনা তুলে ধরে এ ধরনের ঘটনা ভবিষ্যতে অপ্রাপ্ত বয়স্ক গাড়িচালকদের উৎসাহিত করবে বলে অভিমত; 

ঝ.
ইন্ডিপেনডেন্ট : দেশে বিদেশি ও স্থানীয় উভয় প্রকার বিনিয়োগ ক্রমান্বয়ে কমে আসায় যথাযথ কর্তৃপক্ষকে ব্যাপারটি গুরুত্বের সাথে নিয়ে কার্যকর পদক্ষেপ নেওয়ার সুপারিশ; 

ঞ.
ডেইলি সান : বেসরকারি মেডিকেল ও ডেন্টাল কলেজগুলো থেকে পাস করা ডাক্তারদের ৮০ শতাংশ যোগ্য ও মানসম্পন্ন না হওয়ায় সরকারকে এ বিষয়ে  গুণগতমান সম্পন্ন শিক্ষা নিশ্চিত করতে বিশেষ দৃষ্টি দেওয়ার আহ্বান; 

ট.
নিউ নেশন : আইসিডিডিআরবি’র প্রতিবেদনে ৯৪ শতাংশ স্বাস্থ্য সেবার সুবিধা বেসরকারি খাতে ও উন্নত বাসযোগ্য স্থানে বিদ্যমান থাকার পরিপ্রেক্ষিতে স্বাস্থ্য সেবা খাতের টাকা দরিদ্র ও সাধারণ জনগণের সেবায় যেন ব্যয়িত হতে পারে সে ধরনের উদ্যোগ নেওয়ার সুপারিশ করে সম্পাদকীয় প্রকাশ করেছে।  
উপ-সম্পাদকীয়

সমকাল পত্রিকায় প্রকাশিত কলামে সপ্তম পঞ্চবার্ষিক পরিকল্পনায় বিবিধ সমস্যার দিকে মনোযোগ দেওয়ার পাশাপাশি বাংলাদেশে বিনিয়োগের বিষয়টি এমনভাবে নির্বাচন করতে হবে যাতে দরিদ্র, মধ্যবিত্ত ও উদ্যোক্তাদের অংশগ্রহণ সর্বাধিক হয় বলে উল্লেখ করা হয়েছে।
নিবন্ধ ও ফিচার

ইত্তেফাক পত্রিকায় প্রকাশিত ‘উন্নয়ন ও রাজনীতি : চেতনায় বাংলাদেশ’ শিরোনামের নিবন্ধে তৌহিদুল হক রাজনীতি যদি রাজনীতিবিদদের হাতে না থাকে তাহলে উন্নয়নের ধারাবাহিকতা বজায় থাকতে পারে না, কারণ ডাক্তারের কাজ আইনজীবী দিয়ে সম্ভব নয় বলে অভিমত প্রকাশ করেছেন। 

